
Where I Am: film bho chruinneachadh de luchd-ealain bho Alba + Gair Dunlop: Atom Town, pròiseact 

air a thaisbeanadh ann an co-obrachadh le LUX Scotland, a thèid fhosgladh aig an Ionad Gàidhealach 

airson Ealain Co-aimsireil air 24 Cèitean, 2015. 

(Thoiribh an aire nach tèid cuirm fuasglaidh a chumail airson an tachartais seo. Thèid cuirm poblach a 

chumail thairis air deireadh-sheachdain far am bi seiseanan aon-air-aon, thèid filmichean an sealltainn 

agus bidh òraidean agus deasbad ann le luchd-ealain a thèid a chumail air 13/14 Ògmhios). 

Tha Where I Am, cuairt taisbeanaidh de dh’obraichean air an taghadh bho thasglann LUX Scotland, air 

a thaisbeanadh ann an co-bhanntachd le Film Hub Scotland, Atlas Arts; Taigh Chearsabhagh; Pier Arts 

Centre; Dundee Contemporary Arts agus Talbot Rice Gallery. (faic: www.wheriam.info)  

Tha LUX Scotland ceangailte ri agus a’ tarraing air na goireasan agus na h-eadar-cheanglaichean 

eadar-nàiseanta de LUX, buidheann ealain a tha a’ toirt taic do agus a’ brosnachadh “dòigh-obrach 

filmeadaireachd luchd-ealain”, a tha a’ gabhail a-steach filmichean pròbhail, ealain bhidio, ealain 

suidhichte, ealain gnìomhach, cunntas pearsanta, filmichean aisteil agus beothachadh. 

Tha LUX Scotland a’ mìneachadh Where I Am mar, “…. pròiseact cuairteil, cruthachail fhilmichean, a 

tha a’ rannsachadh eachdraidh dhomhainn fhilmichean luchd-ealain ann an Alba thairis air na ceud 

bliadhna a chaidh. Air ainmeachadh às dèidh an obair fhilmidh pròbhail aig Margaret Tait, tha Where I 

Am a’ toirt am follais an dualchas làidir a th’ ann an Alba de dh’obair fhilmidh, agus a’ dèanamh ceangal 

le luchd-amhairc, ionadan agus luchd-ealain air dè dh’fhaodadh a bhith na dhualchas sònraichte 

Albannach ann an co-theacs nàiseanta agus eadar-nàiseanta. Thairis air an earrach agus an samhradh 

ri thighinn, atharrachaidh gach ionad am prògram airson freagairt ri an co-theacsa fhèin, le bhith cur 

pìos obrach ris a’ phrògraim a tha iad fhèin air iarraidh no a tha gu sònraichte a’ buntainn ris an sgìre 

aca fhèin, no cuiridh iad taisbeanadh no òraid air dòigh a tha freagairt air an sgìre aca fhèin.” 

Tha taisbeanadh an HICA de Where I Am a’ coimhead gu sònraichte ri taghaidhean dhaoine a thaobh 

obraichean ealain, a’ toirt buaidh air cruth agus susbaint. Coimheadaidh e air mar a tha luchd-amharc a’ 

toirt buaidh air cruth na h-obrach, a’ toirt buaidh air na thathas a’ faicinn agus a thogas ceist mu mar a 

tha daoine a’ gabhail gnothaich ris an àrainn mun cuairt orra: an eadar-obrachadh eadar daoine agus 

an àrainnean ionadail agus a’ sgaoileadh a-mach dhan àrainn nas fharsainge. 

Mar phàirt de fhreagarrachadh Where I Am, taisbeanaidh an HICA obraichean, nam measg am film 

Atom Town, le Gair Dunlop. Tha na h-obraichean seo aig Dunlop a’ coimhead air an eachdraidh anns 

an ùine bhig a dh’fhalbh de Dhùn Ràtha agus Inbhir Theòrsa agus a’ comharrachadh gu sònraichte 

beachdachadh de dh’ealain a thaobh tuigse bho eòlas-fiosaig nuadh, agus thèid coimhead ri na 

tòraidhean seo tro phrògram 2015. ’S ann mar thoradh air a seo a tha beachd-smuain ionadail air a 

bhith air a leasachadh agus air coimhead ris le bhith cur buidheann-deasbad air chois a tha air a bhith 

gu mòr an sàs ann a bhith taghadh obair airson a thaisbeanadh sa phròiseact agus cruth an 

taisbeanaidh fhèin. 

Ann an co-obrachadh le LUX Scotland agus Gair Dunlop, cuiridh an HICA air dòigh taisbeanadh 

poblach thairis air deireadh-sheachdain an 13/14mh Ògmhios. Gabhaidh seo a-steach filmichean gan 



sealltainn, òraidean, agus deasbad air a’ phròiseact agus na cuspairean a tha na luib, air Disathairne an 

13mh Ògmhios, le buill de LUX, cruinneachadh de luchd-ealain nam measg Dunlop, agus buill den 

bhuidheann-taghaidh ionadail an làthair. Air Là na Sàbaid an 14mh Ògmhios, bidh seisean stiùiridh 

proifeasanta gan tabhann le buill de LUX Scotland, de dh’oileanaich, luchd-ealain agus filmeadairean. 

Thèid tuilleadh fiosrachaidh mun deireadh-sheachdain ainmeachadh fhathast. 

Tha film bho chruinneachadh de luchd-ealain air feadh Alba + Gair Dunlop: Atom Town, air taic 

fhaighinn bho Alba Chruthachail, LUX Scotland, Film Hub Scotland, pàirt den Iolra Luchd-amhairc 

Fhilmichean am BFI, agus New Media Scotland. 

Bidh an taisbeanadh ga ruith eadar 24 Cèitean – 28 Ògmhios 2015 agus bidh e fosgailte air Là na 

Sàbaid eadar 2-5f, no aig àm suidhichte.  

Airson an tuilleadh fiosrachaidh no dealbhan cuiribh fios gu Geoff Lucas no Eilidh Crumlish aig: 
HICA, Dal Chrombaidh, Loch Ruadhainn, Duras, Siorrachd-Inbhir Nis, IV2 6UA, RA 
T: +44 (0)1808-521-306                       info@h-i-c-a.org                             www.h-i-c-a.org  
 

  

  

  


